
1
ವಿಶಾಲಾಕ್ಷಿ ಊರು, ದಿನಾಂಕ, ಇಲ್ಲಿಂದಲೇ ಅಂದೇ, ಓ { ಬೆಳಗಿನಜಾವ. ಗೆಳತಿ ವಿಲಾಶಾಕಿಗೆ, ಮ ಈ ಕಾಗದ ನಿಮ್ಮ ಕೈಸೇರುವ ಹೊತ್ತಿಗೆ, ನಾನು ನಮ್ಮೂರು
ಸಮಿಾಪಿಸಿರುತ್ತೇನೆ. ಬೆಳಗಿನ ರೈಲಲ್ಲಿ ಹೊರಡಬೇಕು. ಅದಕ್ಕಿನ್ನೂ ಎರಡು ತಾಸು ಹೊತ್ತಿದೆ. ರಾತ್ರೆಯೆಲ್ಲ ಮನಸಿನ ತಳಮಳದಿಂದ ಸಂಕಟ
ಪಟ್ಟ ಬಳಿಕ, ಕೊನೆಯ ನಿರ್ಧಾರಕ್ಕೆ ಬಂದು, ಮುಂಜಾವದಲ್ಲಿ ಎದ್ದು ಗೆ ಕುಳಿತು, ಇದನ್ನು ಬರೆಯುತ್ತಿದ್ದೇನೆ.
ವಿಷಯ ಏನು ಎಂದು ಊಹಿಸಬಲ್ಲಿರಾ? ನೇರವಾಗಿ ಹೇಳಿ ಮುಗಿಸುವೆ:
ನಾನು ಕಷ್ಟದಲ್ಲಿದ್ದೇನೆ. ನಿಮ್ಮನ್ನು ಮೊದಲು ನೋಡಿದಂದಿ ನಿಂದ-ಅಥವಾ, ನಿಮ್ಮ ಲೇಖನ ಓದಿದಂದಿನಿಂದಲೇ ಎನ್ನಲೆ?-ನನ್ನ ಮನಸ್ಸು ನೆಮ್ಮದಿ ಕಳೆದುಕೊಂಡು, ಗಲಿಬಿಲಿಯ ಸಂತೆಮಾಳವಾಗಿದೆ. ತಾಯಿ ಕಣ್ಣು ಮುಚ್ಚಿದ ಮೇಲಂತೂ, ಈ ಕಾಹಿಲೆ ಉಲ್ಬಣವೇ ಆಯಿತೆನ್ನ ಬೇಕು, ತಿಂದುದು ರುಚಿಸುವುದಿಲ್ಲ, ಉಂಡುದು ಮೈ ಸೇರುವುದಿಲ್ಲ. ಓದು ಮಾತು, ಪ್ರತಿಯೊಂದು ಯಾಂತ್ರಿಕವಾಗಿದೆ. ಈ ಸ್ಥಿತಿಯಲ್ಲೇ.
ಇನ್ನೂ ನಾನು ಮುಂದುವರಿಯುವುದು ಅಪಾಯಕರ,
ನನ್ನನ್ನು ಈ ಕಷ್ಟದಿಂದ ಪಾರುಮಾಡಬಲ್ಲ ವ್ಯಕ್ತಿಯೊಂದಿದೆ, ಆ ವ್ಯಕ್ತಿಯನ್ನು ನೀವು ಬಲ್ಲಿರಿ, ಹೆಸರು ಎಸ್, ವಿಶಾಲಾಕ್ಷಿ, ಆ ಜೀವದ ಸಖ್ಯ, ಸಾಮಾನ್ಯ, ಯಾಜಮಾನ್ಯ ಇಷ್ಟು ಮಾತ್ರವೇ ಈಗ ನನ್ನನ್ನು * ಉಳಿಸಬಲ್ಲುವು.
ಅ ಆ ನೆರವನ್ನು ಎಸ್ ವಿ, ಯಿಂದ ನಾನು ನೀರಿಕ್ಷಿಸಲೆ?
ನಿನಗೆ ನಾನು ಬರೆಯುತ್ತಿರುವ ಮೊದಲ ಕಾಗದ ಇದು, ಕೊನೆಯ - ದಾಗಲೂ ಬಹುದು, ಅದು ಅವಲಂಭಿಸಿರುವುದು ನಿಮ್ಮನ್ನು.
ಹೇಳಿ, ನನ್ನವರಾಗುತ್ತೀರಾ? ಈಗಲೇ ಅಲ್ಲ-ಇನ್ನೆಂಟು ತಿಂಗಳ | ಅನಂತರ, ಹೇಳಿ, ಆಗುತ್ತೀರಾ?
ಉತ್ತರಕ್ಕಾಗಿ ವಿಳಾಸ ಕೆಳಗಿದೆ.. ಬರೆಯಿರಿ,
ಕು ಎಂದು ಒಲವು
ಗಂಗಾಧರ.

